
Тақырыбы: «Толағай» спорттық сайысы
Мақсаты: Балаларды спорттық сайыстарға қатысуға баулу, көңіл күйлерін көтеру. Бір-біріне деген достық қарым-қатынастарын дамыту. Шапшаңдыққа, ептілікке, төзімділікке үйрету. Отбасылар арасында бұқаралық спортты насихаттау.
1-жүргізуші: Құрметті ұстаздар, аналар және балалар! Бүгінгі Жақсы №1 орта мектебінің шаңырағында өткелі тұрған аудандық «Толағай» отбасылар сайысына қош келдіңіздер!
Шынықсаң шымыр боласың,
Сауығып айдай толасың.
Спортты серік ете біл,
Жақсы азамат боласың.
Жеңімпаз болу оңай ма,
Арман болған талайға?
Болмасаң да ұқсап бақ,
Жарысқа түсіп қалайда.
2-жүргізуші:
«ТОЛАҒАЙ» отбасылық  сайысы -  еліміздегі  отбасылардың  атсалысуымен  өтетін  тәрбиелік  маңызы  зор  ойын – сауықты  бағдарламалардың  бірі екені баршамызға белгілі.
Жарысты бастауға енді асығамыз,
Әр таңды бақытпенен атырамыз.
Өнерді ой көгінде бақылаңыз,
Сайысқа қатысуға енді ортаға  Жақысбаевтар    отбасын    шақырамыз.
1-жүргізуші:
Денсаулық – басты байлық өмірдегі
Нәр беретін асыл ғой көңілдегі.
Салауатты өмір салтын насихаттап,
Атанайық  жақсы азамат  өңірдегі, –
дей келе Айтжановтар отбасын  шақырамыз.
2-жүргізуші:
Спорт – біздің досымыз,
Күш қайратын сынға алған.
Спорта біздің досымыз,
Бала кезден  шыңдалған, – деп Алимкуловтар  отбасын  ортаған шақырамыз.
1-жүргізуші:
Ұстанған салауатты өмір салтын,
Жасқанып,ешқашан да мойымайтын,
Болашақ спортшылар келді ортаға
Қол соғып қарсы алайық, қане, халқым! – деп   Козбаевтар  отбасын  ортаған шақырамыз.
2-жүргізуші:
Анасы әнші бұлбұлдай  үні қандай,
Отбасының баладай  гүлі  қандай.
Спорттан да құр қалмас деп сенеміз,
Көрейік бойында бар  өнер қандай! – деп   Бейсековтар  отбасын  ортаған шақырамыз.

1- жүргізуші:
Әр таңды бақытпенен атырамыз
Өнерді ой көгінде бақылаңыз.
Сайысқа қатысуға енді ортаға
Үлгілі де ,өнегелі, жылдам да шапшаң     отбасын  ортаған шақырамыз.
2-жүргізуші:
Өнерпаздар өнерін салыстырып,
Бәйге үшін терлетер шабыстырып.
Әділетті қолдайтын баға берер,
Жіберейін қазыларды таныстырып.
Әділ қазылар мүшесі:
1) . ___________________________
2).____________________________
3).____________________________
ӘН: «Астана» Меруерт.
1-жүргізуші:
Топтармен, қазылар алқасымен таныс болдық. Енді сайыс кезеңдерімен таныс болыңыздар.
1. Командалардың өзін-өзі таныстыруы яғни «Менің Жанұям» кезеңі. (киім,эмблема,команданың аты,ұраны.)
2. Доппен кедергілерден өтіп, жүгіру (Әкесі мен баласы қатысады)
3. Үлкен доппен секіру (Баласы)
4. Мергендер сайысы (Отбасы толық қатысады)
5. Допты шығыршыққа салу(Әкесі мен анасы)
6. Білгірлер сайысы(Отбасы толық қатысады)
7. Асық ату(Отбасы толық қатысады)

2-жүргізуші: Сайыс кезеңдерімен таныс болдық, ендігі кезекте топтарға сәттілік тілей отырып бірінші кезеңді бастауға рұқсат етіңіздер.
Өнер қуып отбасылар өтер дейміз,
Бір басына өнері жетер дейміз.
Сайысқа келген топтар кезектесіп
Таныстырып өздерін кетер дейміз.Командалардың өзін-өзі таныстыруы яғни «Менің Жанұям» кезеңі. (киім,эмблема,команданың аты,ұраны.) Бұл кезеңнің шарты бойынша әр топ өздерін таныстырып өтуі керек. Сайыстың кезеңдері аяқталған соң әділ қазылар бағалап отырады. Сайыскерлер дайын болса таныстыруды 1-сынып яғни, Жақсыбаевтар отбасынан бастасақ.
(Әділ қазылар бағасы)
1 – жүргізуші:
Жатып ішер боп жалқау,
Бойкүйез болма, еріншек.
Айналысып спортпен,
Талаптан, жаттық, еңбектен-дей келе айысымыздың екінші кезеңі: «Кім жылдам?». Сайысына кезек берейік. Доппен кедергілерден өтіп, жүгіру (Әкесі мен баласы қатысады)
(Әділ қазылар бағасы)
2 – жүргізуші: 
Шынықсаң шымыр боласың,
Сауығып айдай толасың,
Спортты серік ете біл,
Жеңімпаз болу оңай ма?
Арман болған талайға
Болмасаң да ұқсап бақ,
Жарысқа түсіп қалайда, – демекші, сайысымыздың үшінші кезеңіне кезек берейік.
Үлкен доппен секіру (Бұл сайысқа тек баласы қатысады)
(Әділ қазылар бағасы)
1-жүргізуші: Кімдер күшті, кім алып,
Күш сынасып бағалық.
Доп тебісіп, жүгіріп.
Қарсыласты жығалық!
Сайысымыздың төртінші кезеңі: Мергендер сайысы (Отбасы толық қатысады) (Әділ қазылар бағасы)
2-жүргізуші:
Денің сауда күштісің бұл әлемде,
Денің сауда сұлусың жер бетінде.
Сол мықты денсаулықтың арқасында,
Жетерсің әлі талай жетістікке.
Сайыстың келесі кезеңі: Допты шығыршыққа салу деп аталады. (Әкесі мен анасы ғана қатысады.) 
(Әділ қазылар бағасы)
1 – жүргізуші: 
Ойнайық, ойнайық та ойлайық!
Қатардан артта қалып қоймайық.
Белсенді болайық ортада
Уақытты тектен- тек жоймайық-деп, білгірлер сайысына кезек берейік.
(Отбасы толық қатысады)
(Әділ қазылар бағасы).
2-жүргізуші:
Спорт сенің серігің- 
Жанға дауа, қолға күш. 
Сергітетін адамды- 
Қимыл менен қозғалыс.-демекші, Асық ату сайысына да кезек келді. (Бұл сайысқа отбасы толық қатысады)
(Әділ қазылар бағасы).
1 – жүргізуші: 
Денсаулық ол - күлуің
Көңіл – күйің жадырай,
Денсаулық ол – жүруің,
Ешбір жерің ауырмай дегендей, Арқан тартысқа кезек берейік.
 (Отбасы толық қатысады)
(Әділ қазылар бағасы).
2 – жүргізуші: 
Жарыс  заңы  ежелден —
Жеңімпазды  анықтау
Жеңімпаз болу шарты сол —
Еңбектену, жалықпау
Біреу озса  сайыста,
Біреу  артта  қалады
Жеңілгендер  ренжімей
Тараса бізге  жарады
Демекші  сайысымыздың шарттары бойынша қорытынды шығарып жеңімпаздарды анықтап, марапаттау сөз  әділқазыларға  беріледі.
1 – жүргізуші:
Демеңіздер біз өнерді аяп қалды,
Мезгіл де біраз жерге таяп қалды.
Сау болып тұрыңыздар кездескенше
Осымен сайысымыз аяқталды. Ата-аналар, уақыттарыңызды бөліп келгендеріңізге көп-көп рахмет!
2 – жүргізуші: 
Келесі кездескенше сау-саламатта болыңыздар!!!!!!!!!!!!!



